
Хусанкай Днепр ҫыранне пуҫ таять:

– Эс пултӑн иккӗмӗш анне, 
Ман тӑвана чыспа пытартӑн. 
Эс унӑн чӗрӗ суранне 
Яланлӑх ӑшӑнта хӑвартӑн.

Епле сана пуҫ таяс мар, 
Юратупа епле хӗмленмӗн? 
Атака сапрӗ вут-кӑвар, 
Ҫак ҫырана юнпа хӗретрӗм.

Кашнийӗн хӑйӗн ҫӗрӗ пур. 
Туссем пулсан – телейлӗ, тетпӗр. 
Тӑшман та пур, анчах та хур
Тӑваймӗ вӑл – ҫулран ҫӗтмест Ҫӗр.

Ҫӗр ҫаврӑнсан, Хӗвел пӑхсан, 
Ӗмӗтленсе пурнатӑн ыррӑн. 
Ӗмӗтленни ҫитсе пырсан, 
Таҫта та саншӑн кил пек вырӑн.

Тарас ҫӗрне хисеплесе 
Таятӑп пуҫ, савнатӑп питӗ: 
Пӑхать, алшӑллине сирсе, 
Чӑваш ҫӗршывӗн ҫутӑ пичӗ!

